
 

CYNGOR YMGYNGHOROL SEFYDLOG AR ADDYSG GREFYDDOL (CYSAG) 
 
Cofnodion cyfarfod o’r Cyngor Ymgynghorol Sefydlog ar Addysg Grefyddol (CYSAG) a 
gyhaliwyd yn SIAMBR Y CYNGOR, FFORDD LLYS NANT, PRESTATYN , Dydd Gwener, 
1 Chwefror 2013 am 10.00 am. 
 

YN BRESENNOL 
 
Yn Cynrychioli Cyngor Sir Ddinbych 
 
Y Cynghorwyr Bill Tasker, Julian Thompson-Hill, Margaret McCarroll, Arwel Roberts a/ac 
Joe Welch 
 
Yn Cynrychioli Enwadau Crefyddol 
 
Mr. Dominic Oakes, Y Parch. B H Jones, Y Parch. Martin Evans-Jones, Mrs E Wright 
a/ac S Harris 
  
Aelodau Cyfetholedig 
 
T. Ap Siôn 
 

HEFYD YN BRESENNOL 

 
 Prif Swyddog Effeithiolrwydd Ysgolion Rhanbarthol a Gwasanaethau Gwella (EYRGG) 
(ED), Uwch Ymgynghorydd Dysgu (PL) a Chlerc CYSAG 
  
 
YMDDIHEURIADAU 
 
Derbyniwyd ymddiheuriadau am absenoldeb oddi wrth Y Cynghorydd Dewi Owens, Mrs 
Cate Harmsworth, Mrs Maureen Phillips, Mr G Craigen a/ac Y Cynghorydd Alice Jones 
 

 
Cytunodd y Parchedig Martin Evans-Jones (Is-Gadeirydd) i fod yn Gadeirydd gan nad 
oedd Maxine Bradshaw yn gallu bod yn bresennol.  
 
 
MYFYRDOD TAWEL 
 
Dechreuodd y cyfarfod gydag ychydig o funudau o fyfyrdod tawel.  
 
 
1 YMDDIHEURIADAU  

 
2 DATGAN CYSYLLTIAD  

 
Ni ddatganwyd cysylltiad personol na rhagfarnllyd gan unrhyw un. 
 
 



3 MATERION BRYS FEL Y’U CYTUNWYD GAN Y CADEIRYDD  
 
Hysbysodd yr Uwch Ymgynghorydd Dysgu ar gyfer Addysg Grefyddol (SLA:RE) y 
Pwyllgor am daith gerdded noddedig oedd wedi’i threfnu, llythyr/e-bost oedd eisoes 
wedi’i gylchredeg.  Diben y daith gerdded oedd uno’r rhai oedd â diddordeb mewn 
Addysg Grefyddol yn siroedd Conwy, Sir Ddinbych, Sir y Fflint a Wrecsam. Mae’r 
daith yn un o nifer sy’n cael eu trefnu ledled Cymru a Lloegr er mwyn hyrwyddo 40 
mlynedd o Gyngor Addysg Grefyddol (CAG).  
 
Trefnwyd y daith gerdded ar gyfer Dydd Sadwrn 11 Mai, gan gyfarfod am 9:30am er 
mwyn dechrau’r daith am 10:00am ym maes parcio’r Britannia Inn, Llangollen. Y 
cynllun oedd ymweld â safleoedd Abaty Glyn y Groes, Croes Elisedd ac Eglwys 
Llantysilio.  
 
Er mwyn denu cymaint o gyfranogwyr â phosibl, rhannwyd y daith yn ddwy ran. 
Bydd y rhan gyntaf yn daith 2 filltir hamddenol o’r Britannia Inn i’r Gamlas, gan 
ddychwelyd ar yr un llwybr neu drwy goetir o friallen a bwtsias y gog.    Wedi 
cyrraedd y Gamlas, ar gyfer y rhai sy’n dymuno cerdded 4 milltir ychydig yn heriol, y 
cynllun yw cerdded heibio Eglwys Llantysilio a Neuadd Llantysilio gan ddychwelyd 
drwy Ben-y-bryn. Wedi cwblhau’r daith, cynhelir cinio bwffe yn y Britannia Inn (gyda 
chost fechan o thua £5.00).  
 
Trefnwyd y daith er mwyn darparu cyfle i gasglu arian ar gyfer CAG ac elusen arall 
a ddewiswyd ei chefnogi gan bob tîm lleol. Roedd yn rhaid i’r Uwch Ymgynghorydd 
Dysgu Addysg Grefyddol dderbyn hysbysiad gan y rhai sy’n dymuno cymryd rhan 
erbyn Dydd Gwener 1 Mawrth.   Mae’r manylion cyswllt ar y gwaith papur a 
anfonwyd yn flaenorol.  
 
 

4 COFNODION Y CYFARFOD DIWETHAF  
 
Cyflwynwyd cofnodion pwyllgor Cyngor Ymgynghorol Sefydlog ar Addysg Grefyddol 
(CYSAG) a gynhaliwyd ar 5 Hydref 2013 (wedi’u cylchredeg yn flaenorol).  
 
Cywirdeb - 
 
Cadarnhaodd Mrs. Elaine Wright ei bod wedi anfon e-bost yn ymddiheuro ar gyfer y 
cyfarfod blaenorol, ond nad oeddent wedi’i dderbyn.  
 
Nododd Dominic Oakes pan fu trafodaeth am gyngor yn adran AALl am 
ganlyniadau arholiadau, ei fod yn teimlo y dylid ychwanegu cafeat gan mai dim ond 
sampl bychan oedd wedi’u defnyddio fel esiamplau. Teimlai nad oedd hyn yn cael 
ei egluro yn y cofnodion.    
 
Cafwyd diweddariad ar lafar gan yr Uwch Ymgynghorydd Dysgu Addysg Grefyddol 
ynglŷn â Dadansoddiad Adroddiadau Arolygiadau ar dudalen 7. Trafodwyd y mater 
bod Ysgol y Faenol yn llai effeithiol yn hyrwyddo dinasyddiaeth byd eang yn ystod 
Arolwg Estyn yn haf 2012.   Cadarnhaodd yr Uwch Ymgynghorydd Dysgu Addysg 
Grefyddol ei fod wedi cysylltu â’r ysgol a’u bod wedi cadarnhau bod dinasyddiaeth 



byd eang yn eitem ar werthusiad eu hysgol a'u bod yn ei gynnwys drwy’r 
cwricwlwm cyfan.  
 
Tudalen 9 - estynnwyd dyddiad cau cystadleuaeth Llythrennedd/Rhifedd mewn 
Addysg Grefyddol ar gyfer ysgolion hyd tymor y gwanwyn.   
 
PENDERFYNWYD – y dylid, yn amodol ar yr uchod, dderbyn a chymeradwyo 
Cofnodion cyfarfod CYSAG a gynhaliwyd ar 5 Hydref 2012  fel cofnod cywir. 
 
 

5 GWASANAETHAU EFFEITHIOLRWYDD A GWELLA YSGOLION 
RHANBARTHOL (GEGYR)  
 
Cyflwynodd Elwyn Davies, Prif Swyddog Dros Dro Gwasanaeth Effeithiolrwydd a 
Gwella Ysgolion Rhanbarthol (PS:GEGYR) adroddiad ar lafar yn amlinellu’r 
gwasanaeth oedd yn cael ei gynnig i ysgolion o 1 Ebrill 2013.  
 
Gwasanaeth newydd yw GEGYR sy’n gweithio gydag ysgolion yn awdurdodau lleol 
Ynys Môn, Gwynedd, Conwy, Sir Ddinbych, Sir y Fflint a Wrecsam.  
 
Mae PS:GEGYR ar secondiad o Gyngor Sir y Fflint ar hyn o bryd. Dechreuwyd 
swydd dros dro ym Mehefin 2012 a bydd yn dod i ben yn Awst 2013. Bydd 
cyfweliadau ar gyfer Prif Swyddog parhaol yn cael eu cynnal yng nghanol mis 
Chwefror 2013. Ni chafwyd cadarnhad ble y bydd y Prif Swyddog newydd yn cael ei 
leoli.  
 
Cytunodd chwe awdurdod lleol Gogledd Cymru i gydweithio fel consortiwm. Roedd 
pedwar consortiwm yng Nghymru i gyd.    
 
Cadarnhaodd y PS:GEGYR y bydd angen addasu’r Strwythur Gweithredol yn y 
dyfodol.  
 
Bydd angen cyflogi dau gyfieithydd. Bydd swyddi yn cael eu hysbysebu’n fuan ar 
gyfer un cyfieithydd llawn amser parhaol ac un cyfieithydd llawn amser dros dro.  
 
Roedd tri lleoliad wedi’u cynllunio:-  
 
Lleoliad 1-  Ynys Môn a Gwynedd - staff wedi’u lleoli yng Nghaernarfon gyda 

gweithfannau ar gael yn Llangefni.  
Lleoliad 2-   Conwy a Sir Ddinbych- Staff wedi’u lleoli yn Ffordd Dinerth, Conwy 

gyda gweithfannau ar gael yn Rhuthun.  
Lleoliad 3-   Sir y Fflint a Wrecsam – Staff wedi’u lleoli yn yr Wyddgrug gyda 

gweithfannau ar gael mewn ysgol yn Wrecsam er bo nifer o leoliadau 
ar gael ar gyfer gweithfannau eraill.  

 
Ym mhob Lleoliad bydd un Uwch Arweinydd System a 2 Gymhorthydd Gweinyddol, 
ac Arweinwyr System. Mae’r niferoedd o Arweinwyr System yn amrywio ym mhob 
lleoliad fel a ganlyn:-  
 

Lleoliad 1-  10 x Arweinwyr System Llawn Amser 



Lleoliad 2-   8 x Arweinwyr System Llawn Amser 
Lleoliad 3-   9 x Arweinwyr System Llawn Amser 

 
Bydd hyn yn creu cyfanswm o 30 o Uwch Arweinwyr ac Arweinwyr System. MMae 
21 o Arweinwyr System wedi’u penodi hyd yn hyn gyda chwech ychwanegol i’w 
penodi ddiwedd mis Chwefror. Roedd Phil Lord, Uwch Ymgynghorydd Dysgu 
Addysg Grefyddol wedi’i benodi’n Arweinydd System a bydd yn cael ei leoli yng 
Nghonwy a Sir Ddinbych.  
 
Rhan gyntaf y swydd fydd monitro, herio a chefnogi ysgolion. Bydd yr Uwch 
Ymgynghorydd Dysgu Addysg Grefyddol, yn ei swydd newydd, yn gweithio gyda 12 
o ysgolion. Efallai y bydd gofyn i Arweinwyr System weithio gydag ysgolion tu hwnt 
i’w hardal yn achlysurol. Elfen arall fyddai cydlynu cefnogaeth cwricwlwm.    
 
Roedd gofyniad o isafswm o 16 aelod o staff dwyieithog.  Roedd y gofyniad hwn 
wedi’i gyflawni gyda’r staff oedd eisoes wedi’u penodi. Yn nhermau agwedd gyntaf 
y swydd, byddant yn dyrannu chwe diwrnod ar gyfer pob ysgol. Bydd tri chyfarfod 
ym mhob blwyddyn, yn yr hydref, y gwanwyn a’r haf.   Bydd y chwe diwrnod yn 
cynnwys ysgrifennu adroddiadau ayyb., a diweddaru gwefan y gwasanaeth.  
 
Bydd cyllideb comisiwn o £250,000 ar gael ar gyfer cefnogaeth ychwanegol i 
awdurdodau lleol ac ysgolion.  
 
Bydd angen ffurfio Cydbwyllgor. Fe fydd gan Aelodau Portffolio Addysg y 
Cydbwyllgor hawl i bleidleisio. Yn cynnwys aelodau o’r Grwpiau Defnyddwyr fel a 
ganlyn:- 
 

(i) Chwe Pennaeth i gynrychioli ysgolion Cynradd, un o bob awdurdod lleol ac 
un o’r grŵp i’w henwebu i fod ar y Cydbwyllgor.   

(ii) Chwe Llywodraethwr, un o bob awdurdod lleol ac un   
o’r grŵp wedi’u henwebu i fod ar y Cydbwyllgor.  

 
Roedd angen cytuno a gosod Cytundeb Rhwng Awdurdodau.  

 
Roedd yr Uwch Ymgynghorydd Dysgu yn cefnogi Sir Ddinbych, Sir y Fflint a 
Chonwy ar hyn o bryd.  Cytunwyd y dylai’r Uwch Ymgynghorydd Dysgu Addysg 
Grefyddol gwblhau’r gwaith gyda chost i’r awdurdod lleol.   
 
Eglurwyd y bydd y gwasanaeth yn dechrau ar 1 Ebrill 2013. Yng nghynllun drafft 
Cytundeb Lefel Gwasanaeth, bydd cyfarfodydd misol yn cael eu cynnal i drafod y 
canlyniadau yn yr ysgolion ac i ystyried pa ysgolion sydd angen mwy o gefnogaeth.  
 
PENDERFYNWYD y dylid derbyn a chofnodi’r adroddiad llafar. 
 
 

6 DADANSODDIAD O ADRODDIADAU AROLYGIADAU  
 
Cyflwynodd yr Uwch Ymgynghorydd Dysgu Addysg Grefyddol Ddadansoddiad o 
Adroddiad Arolygiadau (wedi’i gylchredeg yn flaenorol).  
 



Roedd dwy ysgol wedi derbyn Arolwg Estyn ym mis Hydref 2012, sef: 
 
 Ysgol Uwchradd Catholig Bendigaid Edward Jones, y Rhyl  
 Ysgol Clocaenog 

 
Nododd yr Uwch Ymgynghorydd Dysgu Addysg Grefyddol bod yr adroddiadau yn 
bositif ar y cyfan. Yr unig argymhelliad gan Arolygwr Estyn oedd y dylai Ysgol 
Uwchradd Catholig Bendigaid Edward Jones ddatblygu cydlyniad rhaglen addysg 
bersonol a chymdeithasol.  
 
Mynegodd y Cynghorydd Margaret McCarroll ei phryder ei bod wedi cael gwybod 
bod y Pennaeth a’r Dirprwy Bennaeth wedi ymddiswyddo o Ysgol Uwchradd 
Catholig Bendigaid Edward Jones.   Roedd hyn yn newyddion siomedig iawn yn 
enwedig gan fod yr ysgol wedi bod yn gwneud cynnydd da iawn yn ddiweddar.   
 
Nododd yr Uwch Ymgynghorydd Dysgu Addysg Grefyddol nad oedd unrhyw 
wybodaeth bellach am uno Ysgol Uwchradd Catholig Bendigaid Edward Jones, y 
Rhyl ac Ysgol Santes Ffraid, Dinbych.  
 
Cadarnhaodd yr Uwch Ymgynghorydd Dysgu Addysg Grefyddol y gall gysylltu ag 
ysgol Bendigaid Edward Jones yn ei swydd bresennol, i roi cymorth gyda datblygu 
cydlynu rhaglen addysg bersonol a chymdeithasol ond yn unol â’i rôl newydd bydd 
angen cytundeb gan y Gwasanaeth Effeithiolrwydd a Gwella Ysgolion Rhanbarthol.  
 
PENDERFYNWYD - 
 

 Y dylid derbyn a chofnodi’r adroddiad. 

  Y dylid anfon llythyr i bob ysgol yn eu hysbysu bod Adroddiad yr Arolwg 
wedi’i hystyried, eu llongyfarch am y nodweddion da a nodwyd, a’u hatgoffa 
am wasanaethau’r Uwch Ymgynghorydd Dysgu Addysg Grefyddol mewn 
perthynas ag unrhyw faes sydd angen ei ddatblygu neu faterion allweddol 
sydd angen eu datrys.  

 Y dylid gofyn i’r AALl ddosbarthu’r llythyrau i’r ysgolion perthnasol.  
 
 

7 CANLYNIADAU ARHOLIADAU 2012  
 
Cyflwynodd yr Uwch Ymgynghorydd Dysgu Addysg Grefyddol adroddiad 
Canlyniadau Arholiadau 2012 (wedi’i gylchredeg yn flaenorol).  
 
Roedd yr adroddiad yn cynnwys canlyniadau manwl arholiadau TGAU a Lefel Uwch 
Addysg Grefyddol ar gyfer 2011 a 2012, ynghyd â dadansoddiad y gwahaniaethau 
a’r tueddiadau.  
 
Diben yr adroddiad oedd er mwyn i’r aelodau ddefnyddio eu gweithredoedd mewn 
perthynas â dyletswydd statudol i fonitro darpariaeth Addysg Grefyddol mewn 
ysgolion, ac i gael y wybodaeth lawn am ganlyniadau’r flwyddyn honno.  
 
Roedd y wybodaeth a gafwyd am y Cwrs Llawn yn bositif iawn. Roedd y Cwrs Byr 
yn cael ei ddefnyddio gan rai ysgolion er mwyn i’r disgyblion gael cymhwyster.  



 
Eglurwyd bod A*-G yn cael eu cyfri fel graddau cymhwyster. 
 
Mae Ysgolion a’r ALl yn defnyddio “Fischer Family Trust” er mwyn gallu 
dadansoddi’r data ymhellach ar draws yr ysgolion. Mae’r Ymddiriedolaeth yn 
defnyddio sefyllfa gymdeithasol pob dysgwr i ragweld canlyniadau eu harholiadau 
ar sail canlyniadau gan blant eraill mewn sefyllfa debyg. Nid yw’r data hwn ar gael 
ar gyfer CYSAG ar hyn o bryd.  
 
PENDERFYNWYD y dylid derbyn a chofnodi’r adroddiad. 
 
 

8 CADARNHAU ASESIAD ATHRAWON YNG NGHYFNOD ALLWEDDOL 3  
 
Cyflwynodd yr Uwch Ymgynghorydd Dysgu Addysg Grefyddol yr adroddiad (wedi’i 
gylchredeg yn flaenorol).  
 
Diben yr adroddiad oedd ystyried dadansoddi’r canlyniadau o’r broses safoni.  
 
Roedd CYSAG Cymru yn ymwybodol o’r canlyniadau ac wedi darparu cyllid ar 
gyfer hyfforddiant Cymru gyfan. Cynhaliwyd yr hyfforddiant ar 27 Ionawr, yng 
Nghyffordd Llandudno.  Cyflwynodd Gavin Craigen yr hyfforddiant. Roedd yr 
ysgolion yn cyflwyno portffolio ar gyfer bob lefel.   Roedd y portffolios yn cael eu 
hanodi a’u hanfon at safonwyr. Os bydd unrhyw broblemau yn ymwneud â’r 
portffolios byddai’r safonwyr yn eu dychwelyd i’r ysgol.   Roedd yr hyfforddiant 
wedi’i redeg yn dda a derbyniwyd adborth positif.  
 
PENDERFYNWYD y dylid derbyn a chofnodi’r adroddiad. 
 
 

9 TREFNIADAU MONITRO ADDYSG GREFYDDOL MEWN YSGOLION YN Y 
DYFODOL  
 
Cyflwynodd yr Uwch Ymgynghorydd Dysgu Addysg Grefyddol adroddiad (wedi’i 
gylchredeg yn flaenorol) i alluogi trafodaeth ynglŷn â threfniadau monitro Addysg 
Grefyddol mewn ysgolion yn y dyfodol mewn cysylltiad â GEGYR.  
 
Roedd yr Uwch Ymgynghorydd Dysgu Addysg Grefyddol yn gweithio ar gyfer 
cefnogaeth cwricwlwm ar hyn o bryd. Ni fyddai’r Uwch Ymgynghorydd Dysgu 
Addysg Grefyddol yn Ymgynghorydd Addysg Grefyddol mwyach o dan system 
newydd GEGYR nac yn ei rôl newydd fel Arweinydd System. Bydd rôl Arweinydd 
System yn cadw cyfrifoldeb ar gyfer Addysg Grefyddol, ond bydd cynnydd yn y gost 
i’r awdurdod lleol ar gyfer cefnogaeth cwricwlwm.   Roedd cyfrifoldebau CYSAG 
wedi’u gosod yn nhudalennau 2 a 3 o lawlyfr gwyrdd CYSAG. Bydd yr AALl yn 
adolygu’r maes llafur  eleni.  
 
Efallai y bydd cyswllt cyntaf gyda’r GEGYR, yn unol â’r trefniadau gwasanaeth 
newydd, yn cael eu hanfon ymlaen at ddogfen cwestiynau a ofynnir yn aml (FAQ).   
Onid yw’r ymholiad wedi’u cynnwys yn y cwestiynau a ofynnir yn aml yna gellir 
gwneud ymholiad e-bost neu dros y ffôn. Onid yw’r prosesau hyn yn llwyddo i 



ddatrys y mater, yna gellir trefnu ymweliad. Dyluniwyd y broses er mwyn lleihau 
staff ac amser teithio.  
 
Yn yr adroddiad roedd rhesymwaith holiadur ynghyd â holiadur i’r ysgolion ei 
gwblhau.  
 
Eglurodd yr Uwch Ymgynghorydd Dysgu Addysg Grefyddol y byddai’r Arweinwyr 
System newydd yn cael gwybodaeth lawn am safonau llythrennedd a rhifedd mewn 
ysgolion. Bydd staff sydd newydd gael eu penodi yn derbyn hyfforddiant llawn. 
Mewn perthynas â chefnogaeth, gellir cael Fforymau Addysg Grefyddol sy’n 
cyfarfod ddwywaith y flwyddyn a threfnu sesiwn galw draw unwaith neu ddwywaith 
bob tymor.  
 
Bydd Marc Ansawdd Addysg Grefyddol yn cael ei ychwanegu at y Rhaglen ar gyfer 
y cyfarfod nesaf.  
 
Mynegwyd pryder na fydd yr Uwch Ymgynghorydd Dysgu Addysg Grefyddol yn 
ymweld ag ysgolion mwyach, ac o ganlyniad y bydd gwybodaeth yn cael ei golli. 
Bydd cynllun peilot yn cael ei weithredu gan gynnwys Marc Ansawdd Addysg 
Grefyddol.  
 
Roedd yn rhaid i CYSAG ddarparu gweithrediad statudol. Bydd cyfarfodydd yn cael 
eu rhedeg fel ag y maent yn awr yn y dyfodol, yr unig wahaniaeth oedd y dull o dalu 
am y cyfarfodydd.  Bydd adroddiad yr ysgol yn cael ei anfon fel arfer ond yn cael ei 
drafod mewn un cyfarfod.  Bydd y Cadeiryddion a’r Is-Gadeiryddion yn cymryd mwy 
o ran yng ngohebiaeth y Pwyllgor.  
 
Parhawyd â’r drafodaeth a mynegwyd pryderon am waith ychwanegol ar gyfer y 
Cadeiryddion a’r Is-Gadeiryddion gan y bydd hyn yn cael effaith enfawr. Mynegwyd 
pryder am y ffaith y bydd gwybodaeth arbenigol yn cael ei golli.  
 
PENDERFYNWYD bod yr Aelodau yn derbyn ac yn cofnodi’r dull gorau o fonitro 
Addysg Grefyddol mewn ysgolion.  
 
 

10 CYSAG CYMDEITHAS CYMRU  
 
Cyflwynodd yr Uwch Ymgynghorydd Dysgu Addysg Grefyddol gofnodion 
cyfarfodydd blaenorol CYSAG Cymdeithas Cymru a gynhaliwyd ar 26 Mehefin a 23 
Tachwedd 2012 (copïau wedi’u hamgáu).   
 
Cadarnhaodd yr Uwch Ymgynghorydd Dysgu Addysg Grefyddol bod adroddiad 
llafar wedi’i gyflwyno yng nghyfarfod CYSAG diwethaf ar 5 Hydref 2012, yn dilyn 
cyfarfod CYSAG Cymdeithas Cymru 26 Mehefin.   
 
Adroddodd yr Uwch Ymgynghorydd Dysgu Addysg Grefyddol bod Jonathan Martin 
wedi gwneud cyflwyniad dwyieithog yng nghyfarfod diwethaf CYSAG Cymdeithas 
Cymru am Goleg Merthyr Tudful sydd am fod yn goleg trydyddol o fis Medi 2013. 
Cadarnhaodd y byddai cwricwlwm newydd y coleg yn cynnig cymwysterau lefel 
A/AS mewn Addysg Grefyddol ac y bydd pob disgybl yn derbyn elfen Addysg 



Grefyddol yn eu haddysg, drwy Addysg Grefyddol yng nghymhwyster Bagloriaeth 
Cymru mewn tiwtorial. Cynigwyd yn y cyfarfod y dylai’r CYSAG lleol ystyried penodi 
aelod o Addysg Bellach.  
 
Cadarnhaodd yr Uwch Ymgynghorydd Dysgu Addysg Grefyddol ei fod wedi cysylltu 
â Choleg Addysg Bellach Sir Ddinbych a Chonwy (Coleg Llandrillo), gan ei fod yn 
dymuno gwahodd y Caplan i’r cyfarfod CYSAG nesaf er mwyn egluro beth yr allai 
gynnig i CYSAG a beth y gall CYSAG ei gynnig i’r coleg.  
 
Mewn perthynas â llefydd gwag i Benaethiaid ar CYSAG, roedd enwebiadau yn 
cael eu rhoi gan gyfarfod Ffederasiwn Penaethiaid oedd yn cael ei gynnal Ddydd 
Llun 4 Chwefror 2013.  
 
Mae cyfarfodydd CYSAG Cymdeithas Cymru yn cael eu cynnal tair gwaith y 
flwyddyn. Mae angen cynrychiolydd ychwanegol o CYSAG i fod ar CYSAG 
Cymdeithas Cymru. Y broses arferol yw bod y Cadeirydd, y Cyn-Gadeirydd a’r Is-
Gadeirydd yn gynrychiolwyr, ond gan fod cryn dipyn o amser ers cael Cyn-
Gadeirydd, roedd angen trydydd cynrychiolydd o’r grŵp. Cyfarfodydd CYSAG 
Cymdeithas Cymru sydd i ddod yw:- 
 
 22 Mawrth, i’w gynnal yng Nghasnewydd.  
 19 Mehefin, i’w gynnal yng Nghaernarfon.  
 
Enwebwyd Dominic Oakes, ond eglurodd ei fod yn pryderu am golli incwm gan ei 
fod yn hunangyflogedig. Ar wahân i hynny, roedd ganddo ddiddordeb mawr mewn 
mynychu cyfarfodydd CYSAG Cymdeithas Cymru.    
 
Cadarnhaodd yr Uwch Ymgynghorydd Dysgu Addysg Grefyddol y byddai’n gwneud 
ymholiadau am golled incwm.  
 
PENDERFYNWYD y dylid cofnodi a derbyn cofnodion cyfarfodydd blaenorol 
CYSAG Cymdeithas Cymru a gynhaliwyd ar 26 Mehefin 2012 a 23 Tachwedd.  
 
 

11 DYDDIAD Y CYFARFOD NESAF  
 
Bydd y cyfarfod nesaf yn cael ei gynnal ar 10 Mehefin 2013. Bydd y lleoliad yn cael 
ei gadarnhau yn dilyn cadarnhau’r cyfarfodydd sydd i’w cynnal rhwng Mai 2013 – 
Ebrill 2014.  
 
 

Daeth y cyfarfod i ben am 12.15 pm. 
 


